
Roli i medias në paraqitjen e personave me aftësi të kufizuara 

 

        Media luan një rol të rëndësishëm në shoqëri, në informim, 

vetëdijesim por edhe në krijimin e normave dhe vlerave që ka 

çdo shoqëri. Mënyra  se si na paraqet  media, ndikon edhe në 

krijimin e qëndrimit që mban shoqëria, normat që ka ajo dhe në 

pranueshmërinë e saj. 

         Pamja që media ia paraqet publikut për personat me aftësi 

të kufizuara (PAK) është edhe një tregues se si ata pranohen në 

shoqëri dhe se sa shoqëria ndjen për ta. Fjalët që përdor media, 

qasja, imazhet, temat që ajo ngrit, e krijojnë perceptimin e mirë 

ose të keq nga publiku. 

                              Si e tillë, media luan një rol të rëndësishëm në krijimin e 

një qasje pozitive ndaj personave me aftësi të kufizuara, për 

largimin e stigmës dhe keqkuptimeve, dhe përmes ngritjes së 

vetëdijes, në mobilizimin dhe krijimin e një sfondi pozitiv 

mbështetës, që e ndihmon integrimin e tyre në shoqëri. 

      Institucionet tona, në të gjitha fushat në Kosovë, janë të 

orientuara në krijimin e një shoqërie gjithëpërfshirëse  dhe në 

integrimin e personave me aftësi të kufizuara në të gjithë 

sektorët. Media është instrument që mund të ndihmojë që këto 

objektiva të shndërrohen në një angazhim të përgjithshëm të një 

shoqërie që diversitetin e sheh si vlerë. 

Qasjet në paraqitjen e personave me aftësi kufizuara në media 
 

Media e të gjitha llojeve ka prirjen që në formën më të shkurtë e 

më të shpejtë të trajtojë çështjet, e në këtë kuptim, PAK në shumë 

raste paraqiten n ë mënyrë sipërfaqësore, jo t ë drejtë dhe t ë 

papranueshme për vetë komunitetin dhe shoqërinë. 

Qasjet e përdorura për paraqitjen e PAK është e bazuar në 

stereotipi, të mosnjohjes, paragjykimit, nënçmimit apo në raste 

të tjera t ë qëllimit të mirë, reagimit emocional mëshirës dhe 

ekzagjerimit. Kjo stereotipi shfaqet në disa forma: 

    Qasja nënçmuese: përdorimi i fjalëve fyese, ende  e 

pranishme edhe sot, kryesisht me qëllim fyes (shpesh herë ndaj 

një pale të tretë që nuk është PAK), në ndonjë rast edhe nga mos 

njohja e terminologjisë adekuate. Këto përdoren shumë herë 

pavetëdijshëm në reagimet e çastit, në fjalorin figurativ dhe 

frazeologjik. Satanizimi është rasti ekstrem i paraqitjes 

keqdashëse dhe t ë qëllimshme, që kryesisht lidhet me artin, 

filmat, librat, përrallat etj. në të cilat personazhet që  bartin 

negativitet, doemos kanë edhe një lloj dëmtimi fizik apo shqisor 

(Kapiten Grremçi, pirati me një sy, etj).  

    Qasja mëshiruese: mjaft e pranishme, kur media duke 

tentuar të nxisë ndjeshmërinë e publikut, PAK i paraqet me qasje 

dhembshurie. Kjo ka t ë bëjë me ekspozimin e  keqardhjes, me  

ekzagjerimin e  vështirësitë e tyre në jetë dhe zmadhimin e  

vuajtjeve qoftë edhe në kryerjen e veprimeve fare të zakonshme 

të tyre, në mënyrë që publiku të ndikohet emocionalisht. 

Ndonjëherë kjo bëhet me qëllim që media të përfitojë më shumë 

vëmendje, ose që gazetarët të paraqesin veten si zemër mirë, etj. 

    Qasja ekzagjeruese: njëjtë si në qasjen mëshiruese, media 

paraqet veprimet të rëndomta, ose me një shkallë të ultë 

vështirësie, si heroizma të vërteta. Kjo qasje ka në prapavijë ose 

mosnjohjen, ose një paragjykim të fshehur apo të pavetëdijshëm 

se këta persona nuk janë të aftë, prandaj nëse ndonjë prej tyre ka 

arritur diçka, është një hero.  

       Qasja injoruese: shumë e zakonshme në media. PAK lihen 

larg mikrofonit, kamerës dhe vëmendjes së medias. Rasti më i 

thjeshtë është kur në intervistat e drejtpërdrejta në rrugë me 

kalimtarë apo në një rresht pritjeje, personi me aftësi të kufizuar 

shmanget dhe gazetari vazhdon te qytetari tjetër. Në një kuptim 

të gjerë PAK përgjithësisht janë të përjashtuar nga media, përveç 

në rastet kur është fjala për çështjet që kanë të bëjnë vetëm me 

ata. Ata nuk intervistohen për çështjet tjera të shoqërisë. 

     Paraqitja në show: qasje, që haset në vitet e fundit, ka të  

bëjë me angazhimin e PAK në show-biznes. Haset më shpesh 

duke futur ndonjë person në reality show, por edhe në forma tjera 

në studio apo në fushata. Prezantimi i tillë kur ka qëllim për të 

promovuar aftësitë e pjesëtarëve të këtij komuniteti mund të ketë 

efekte pozitive, por në anën tjetër ka rrezikun që këta persona të 

shfrytëzohen për më shumë vëmendje dhe popullaritet për 

emisionet, posaçërisht në ato të tipit reality show. 

      Ofendimi ndodh edhe kur fjalori ofendues përdoret 

pavarësisht se nuk jemi duke folur për PAK e as në prani të tyre. 

Ofendimi ndodh edhe kur nuk është i qëllimshëm.  

Çfarë mund të bëjë media: 
 

         Fillimisht mund të ndihmojë në krijimin e një qasje të drejtë 

dhe pranueshmërisë për PAK në shoqërinë tonë. 

       Media mund të ndihmojë në thyerjen e paragjykimeve që 

njerëzit tradicionalisht kanë pasur dhe për të hequr stigmën. 

        Media mund ta ndihmojnë ngritjen e vetëdijes mbi PAK, 

nevojën për njohjen dhe pranimin tyre, vetëdijen për angazhimin 

tonë personal dhe të shoqërisë për krijimin e kushteve për 

integrim të këtyre personave në shoqëri. 

      Rrëfimet nga jeta njerëzore e PAK, vështirësitë që kanë ata 

për gjera që për ne janë të zakonshme, si kalimi i një rruge, apo 

mbushja e një gote me ujë, ia sjellin publikut më afër 

përditshmërinë e sfidave me të cilat ballafaqohen personat me 

aftësi të kufizuara në jetën e tyre të përditshme. 
 
 

Çka të shkruajmë      
 

Ja disa rekomandime se çka mund të shkruani për personat me 

aftësi të kufizuara pa pasur ndonjë ftesë apo agjendë: 

     Shkruani për jetën e tyre: rrëfime për vështirësitë që kanë 

në jetë, sukseset, barrën e familjarëve, trajtimin shëndetësor, etj. 

          Të drejtat e tyre: legjislacioni dhe zbatimi i tij, plotësimi 

dhe përshtatja e ligjeve me nevojat, organizimi në shoqata, 

buxhetimi... 

        Punësimi: sektori shtetëror/privat, roli i shtetit në promovim, 

lehtësirat dhe kushtet për (vetë)punësim, (ri)kualifikimi, etj. 

            Shkollimi: gjithpërfshirja në procesin arsimor, krijimi i 

kushteve, mbështetja për institucionet arsimore dhe familjet, etj. 

    Tema tjera: shëndetësia, sporti, argëtimi dhe koha e lirë, 

aftësitë e veçanta për PAK, lehtësirat në jetën publike, 

infrastruktura e brendshme dhe jashtme, shfrytëzimi i 

teknologjisë ndihmëse, etj.  

 

Si të merrni ide tjera se çka të shkruani: 
 

        Informohuni mbi jetën reale të tyre. Nga rrëfimet dhe 

përvojat e tyre mund të inspiroheni për shumë rrëfime që nuk do 

i gjeni në konferencat me gazetarë e as në shënimin e 

përvjetorëve.  

     Mbani kontakt me familjaret. Ata poashtu kanë mjaft 

raste që mund t’i plotësojnë njohuritë tuaja mbi jetën e personave 

me aftësi të kufizuara dhe sfidat e tyre. Historitë e familjarëve 

janë rrëfime që ia vlejnë ndonjëherë poaq. 

     Shënoni ditët ndërkombëtare: Në ngjarjet që organizon 

komuniteti, shoqatat  e personave me aftësi të kufizuara , apo 

institucionet, gjithnjë ka mjaft informata se çfarë po ndodh. Aty 

mund të njihni plot njerëz që kanë përvojë, apo të njiheni me 

materiale dhe publikime që janë në dispozicion. 

          Njihuni me ligjet: Në Kosovë ka një legjislacion shumë të 

mirë që trajton problemet e personave të aftësi të kufizuara, por 

fatkeqësisht ai jo gjithnjë zbatohet. 

      Mbani kontakte me shoqatat dhe takohuni me personat me 

aftësi të kufizuara edhe jashtë aktivitetit dhe takimeve zyrtare.  

Si të komunikoni mirë me PAK?  

Në komunikimin me ta përdorni gjuhën e përditshme: një 

personi të verbër mund t’i thuash “Mirë u pafshim”, edhe pse në 

Evropë gjithnjë e më shumë kanë filluar të përdoren shprehjet 

tjera si “Mirë u takofshim” e të tjera që ndryshojnë fjalorin 

kolektiv. Njëjtë i referohemi deklaratës së personit me dëmtime 

në dëgjim, “tha ai”, edhe pse ai e ka shprehur me gjuhën e 

Shenjave. 

Ato që s’i keni të qarta mund t’i pyesni vetë ata apo familjarët e 

tyre. Në raste të tilla, kur nuk jeni të sigurt, bëni edhe njëherë 

përmbledhjen: “Nëse e kam kuptuar mirë, ju po thoni që...” për 

t’u bindur që e keni kuptuar mirë. 

Çështjet që i keni të paqarta apo që nuk i besoni, mos i publikoni 

pa pyetur ekspertin, apo shoqatat që përfaqësojnë personat me 

aftësi të kufizuara. Jo të gjithë pjesëtaret e komunitetit i dinë të 

drejtat dhe mundësitë e tyre, por nga ekspertët do të merr ni një 

mendim më të kualifikuar.  

Terminologjinë duhet ta bazojmë në terminologjinë zyrtare, atë 

që aplikohet në legjislacion dhe në institucione. Edhe në rast se 

personat me aftësi të kufizuara përdorin cilësorë tjerë, dallojeni 

mënyrën se si ata vetidentifikohen dhe e përshkruajnë vetvet en, 

nga mënyra juaj. 

Pyetini nëse dëshirojnë t’u theksohet paaftësia, disa prej tyre nuk 

dëshirojnë që paaftësia e tyre të zbulohet (nëse ajo nuk është 

tërësisht e dukshme, pasi disa nga aftësitë e kufizuara, jo gjithnjë 

janë të dukshme për të tjerët). 

Gjuha që përdorim - sugjerime 
 

The Americans with Disabilities Act (ADA) jep këto udhëzime 

bazike për gazetarët që merren me  personat me aftësi të 

kufizuara, për të shmangur gabimet që bëjnë fillestarët në media. 
 

1. Theksoni mundësitë, jo kufizimet 

Zgjidhni një gjuhë që shpreh atë që njerëzit mund ta  bëjnë në 

vend të asaj që s’e bëjnë dot. Kjo nxjerr në pah mundësinë në 

vend të asaj që s’bëhet.  

   I bllokuar në karrocë 

   Person që nuk flet 

alternative të komunikimit 
 

2. Referojuni me fjalë fillimisht personit e pastaj paaftësisë  

Personat me aftësi të kufizuara në radhë të parë janë njerëz. 

Etiketimi sipas një cilësie është mungesë respekti dhe humaniteti. 

Një njeri nuk është një paaftësi, një gjendje apo një diagnozë; 

por personi ka një gjendje, diagnozë apo kufizim aftësie.  Kjo  

quhet Person-First Language. 
 

    Person me aftësi të kufizuar    I paaftë, (me) paaftësi 

    Person me paraplegji     Paraplegjik 

    Person me vështirësi në mësim    I avashtë; ngadaltë 

    Nxënës që ndjek edukim special    Me edukim special 

    Person shtatshkurtër-njeri i shkurtë    Xhuxh, shkurtabiq 
 

3. Pyetni njerëzit për preferencat e tyre gjuhësore 

Njerëzit me aftësi të kufizuara kanë preferenca të ndryshme kur 

ju referohesh atyre. Disa nga ta e shohin paaftësinë e tyre si një 

pjesë të rëndësishme të asaj  çka ata janë dhe preferojnë që të 

 

    Person që përdor karrocë   

    Person që përdor mjete   

identifikohen me aftësinë e tyre të jufizuar në fillim- kjo quhet 

Identity-First Language. Të tjerët preferojnë Person-First 

Language. Shembull i të parës është kur themi dhe kur 

identifikojmë dikë si “i verbër” në vend të person me dëmtime 

në të parë, apo “autist” në vend të person me autizëm. 
 

4. Përdorni gjuhë neutrale 

Mos përdorni gjuhë me portretizim të personit, apo që sugjeron 

mungesë të diçkahit: viktimë, invalid, defekt. 
 

       

       

       

       

    

Ka kaluar infarkt  

Dëmtim kongjenital 

Person me epilepsi  

Person i lënduar   

I mbijetuar i zjarrit     

Viktimë e infarktit 

Defekt i lindur 

I prekur nga epilepsia 

Vuan nga lëndimi 

Viktimë e zjarrit 
 

5. Përdorni gjuhë që thekson mundësinë (apo nevojën e 

individit) për qasje, në vend se të përmendet prania e 

aftësisë së kufizuar. 

Termi i vjetër ‘handikep’ edhe pse ende mund të haset në 

literaturë por edhe në përdorim në gjuhën an gleze, është i 

papranueshëm kur iu referohet individëve apo hapësirave të 

përcaktuara për këta persona . 

   Hapësirë e qasshme 

Tualet i qasshëm     

Parking për PAK  

Tualet për PAK 

6. Mos përdorni gjuhë ofenduese 

Shembujt e gjuhës ofenduese janë: i retarduar,  qorr, sakat, i 

çalë, psikopat, imbecil, idiot, debil, etj. Lista është e gjatë dhe 

sinonimia çuditërisht është mjaft e pasur me fjalë disa që janë 

vërtet dashakeqe, e disa prej tyre thjesht nuk përdoren më  në 

shoqërinë e sotme.  
 

7. Përshkrimi i personave 

Në diskutim, kur iu referohemi personave që nuk kanë aftësi të 

kufizuara, mos përdorni fjalë që lënë të nënkuptohet stereotipia 

negative ndaj personave me  aftësi të kufizuara, pasi kjo është 

fyese direkt për ata që janë persona me aftësi të kufizuara.  
 

    Persona pa dëmtime    Normal, të shëndoshë 

    Fëmijë me zhvillim tipik    Fëmijë normal 

PAK mund të jenë të shëndetshëm, edhe pse ata mund të kenë 

sëmundje kronike. Por referimi i dikujt si pacient është i 

diskutueshëm. 
 

9. Mos  përdorni gjuhë  që  përjetëson  stereotipe  negative  për  

dëmtimet intelektuale 

Duhet bërë shumë punë për t’i dhënë fund stigmës për dëmtimet 

intelektuale. Në botë ka fjalor të veçantë për këtë.  

 
 
  
 Çrregullim bipolar     Bipolar, maniak depresiv 

  
  Tentim vetëvrasje      Vetëvrasje e pasuksesshme 
    

Vdekur nga vetëvrasja     Vetëvrarë me sukses 

    
Merr shërbime mentale    Pacient i shëndetit mental 

 
  
 Person me skizofreni      Skizofrenik 

    
Probleme (varësi) alkooli/droge     Abuzues, pijanec... 

 
  
 Gjendje e dëmtimeve intelektuale     Sëmundje mentale/  

çrregullime emocionale 
 

 

 

8. Aftësia e kufizuar nuk është sëmundje, PAK nuk janë pacientë    

10. Portretizoni njerëz të suksesshëm me aftësi të kufizuara në 

një mënyrë të balancuar, pa ekzagjerim 

Mos bëni supozime sikur personat me aftësi të kufizuara janë 

heronj apo inspirim, vetëm sepse po e jetojnë jetën e tyre. 

Stereotipet mund të rrisin pritje të pasakta se secili person me 

aftësi të kufizuara, është apo duhet të jetë një inspirim. Njerëzit 

mund të inspirohen nga ata, ashtu sikurse nga çdo njeri tjetër. Të 

gjithë kanë sfidat e veta në jetë. 
 

11. Mos përmendni aftësinë e kufizuar të dikujt përveç nëse 

është esenciale për rrëfimin 

Fakti se dikush është i verbër apo përdor një karrocë nuk mund 

të jetë gjithmonë me rëndësi për rrëfimin tuaj.  Identifikoni 

personin vetëm nëse kjo është e domosdoshme për rrëfimin. Psh 

themi “Kryetari i këshillit XY e hapi mbledhjen”, e nuk themi, 

“Kryetar XY,  që është personi i verbër, e hapi mbledhjen”. Është 

në rregull të identifikojmë aftësinë e kufizuar të dikujt nëse kjo 

është esenciale për rrëfimin. Psh, “XY,  që është person që vetë 

përdor karrocën, foli për përvojat e saj me qasjen në transportin 

publik”. 
 

12. Krijoni rrëfime të matura mbi jetët njerëzore në vend të 
rrëfimeve sentimentale 
Rrëfimet e forta për  sëmundjet e pashërueshme, dëmtimet 

kongjenitale apo lëndimet e ndryshme, që janë të shkruara me 

qëllim që të nxisin keqardhje të përhershme, përjetësojnë 

stereotipe negative. 

Fjalori: 
 

 

 

Edhe pse brenda vet komunitetit nuk ka gjithmonë pajtim për 

përdorimin e fjalorit, ka një konsensus lidhur me një pjesë të mirë të 

terminologjisë së përdorur në këtë sektor. 

Fokusi i parë ka të bëjë në radhë të parë me respektin ndaj personave 

me aftësi të kufizuara, vënien e theksit tek personi e jo të paaftësia e 

tij, largimin e shprehjeve dhe fjalëve që bazohen në pabarazi. 

Sugjerimi tjetër është që gjithnjë të përdorim gjuhë neutrale pa nuanca 

as përkeqësuese, e as dhembshurie. 

Parimi tjetër profesional lidhur me përdorimin e terminologjisë dhe 

përshkrimit të gjendjes së personave me aftësi të kufizuara, ka të bëjë 

me vet përcaktimin dhe identifikimin e një personi, pasi shumë prej 

këtyre termave nuk mund t’i përdorim nëse më parë ndonjë specialist 

i mjekësisë nuk e ka konstatuar këtë. 

Përdorimi i terminologjisë gjatë prezantimit dhe përshkrimit të 

personave me aftësi të kufizuara duhet përshtatur edhe me kërkesën e 

vet personit, pasi ata jo gjithmonë kanë preferencë për disa nga 

cilësimet, që ne mund të na duken si neutrale. 

Termi ❌ Rekomandimi/sqarimi ✅ 

Alfabeti 
braj  

Edhe pse zakonisht thuhet dhe  përdoret “alfabeti 
braj”, ne në gjuhën shqipe përdorim “shkrimi braj” 
pasi ndërron vetëm mënyra e shkrimit, alfabeti është i 
njëjti, ai i gjuhës shqipe. 

Alkoolik/ 
alkoolizëm 

E preferuar është qasja “person me varshmëri nga 
alkooli”, “person me probleme me alkoolin” apo 
“person në trajtim/shërim nga varësia e alkoolit”. 

Autizmi/ 
Spektri i 
autizmit/ 
Autisti 

Përdorim “person me autizëm”, edhe pse fjala 
“autizëm” ka një spektër të gjerë për një numër të 
madh të çrregullimeve në zhvillim, dhe shumë herë ka 
prapa edhe një tjetër lloj përcaktimi më të ngushtë. 
Shmangni përdorimet “autisti” për personin. 

Belbëzim/ 
belban 

I referohet personave që kanë pengesa në të folur dhe 
në artikulim. Derisa në përshkrim të veprimit ngarkesa 
negative është pothuaj e papranishme, përcaktimi i 
personit (belban) sipas specifikës së të folurit është 
nënçmues. Përdorim “person me vështirësi/pengesë në 
të folur”. 

Çrregullim 

Termi përdoret në mjekësi (psh. çrregullim gjenetik) 
nga anglishtja disorder. Në gjuhën shqipe përdoret  
më me përparësi sesa “sëmundje” (disease), sepse 
çrregullimi “mund te rregullohet” përderisa sëmundja 
është më definitive (stigmatizuese, poashtu). 
Pavarësisht kësaj, ne preferojmë ta shmangim gjatë 
përcaktimit të njerëzve, pasi mund të përjetohet si 
nënçmues. Mund të zëvendësohet më një formulim 
më specifik.   

Defekt 
(i lindjes, 
etj) 

Fjala ka kuptim negativ dhe përulës kur flasim për 
njerëzit. Si e tillë ajo duhet shmangur, duke 
përshkruar më saktë llojin e dëmtimit apo pasojave që 
ka. Psh. “shtrembërim i gishtërinjve” e jo “defekt i 
gishtërinjve”. 

Deformim/ 
i deformuar 

Fjala dhe epiteti i krijuar nga ajo kanë kuptim negativ 
dhe përulës kur flasim për njerëzit. Si të tillë ato duhet 
shmangur, duke përshkruar me fjalë llojin e 
deformimit apo pasojave që ka, psh “ka pësuar 
shtrembërimin e kurrizit”. 

Demenca/ 
pleqëria 

“Demenca” dhe “pleqëria” ndonëse në përgjithësi 
shkojnë bashkë nuk kanë të njëjtin kuptim dhe nuk 
zëvendësojnë njëra tjetrën. Jo çdo i moshuar është 
dement dhe fjalët nuk janë sinonime. Dement me fjalë 
tjera i bie “prishje e mendjes, i çmendur”. Nëse duhet 
gjithsesi të përmendet  kjo në rrëfim, përdorim termin 
e zbutur, psh. I moshuar me vështirësi në mbamendje 
dhe njohje. 

Dëmtimet 
intelektuale 

“Person me dëmtime të intelektit” është formulimi që 
fillimisht thekson personin e pastaj dëmtimin apo 
aftësinë e tij të kufizuar. Përdorim “intelektit” në   

Disleksia/ 
dislektik 

Kurdo që ka nevojë të theksohet disleksia, personit i 
referohemi si “nxënës me/që ka disleksi”, e jo vetëm 
“dislektik” dhe me këtë i referohemi nxënësit që ka 
vështirësi në lexim dhe shqiptim të fjalëve. 

Epilepsia/ 
epileptik/ 
sulme 
epileptike 

Kurdo që ka nevojë të theksohet epilepsia, personit i 
referohemi si “person me epilepsi”, e jo si “epileptik”, 
e as “me sulme epilektike”. 

 
 

Handikap/
handikapat/
i hendikepuar  

Fjala ndonëse ka përdorim të gjerë ndërkombëtar, bart 
një ngjyrim negativ kur përshkruan një njeri. 
Përdorimi “person me aftësi të kufizuara” është 
korrekt. 

vend të “mendor”, “mental”, “psikik”, etj.  

I retarduar/ 
mangët/ 
vonuar/ 
tranuar/ 
krisur/ 
çmendur/ 
marrë, 
Psikopat/ 
Idiot/ 
Budalla/ 
Debil/ 
Imbecil/, etj. 
 

Sinonimia në këtë fjalë është e shumtë dhe përfshin 
një listë emrave dhe epiteteve, të gjitha që bartin 
kuptim negativ ndaj personit. Më së miri përdorim 
“ngecje mendore”, “shëndeti mendor” apo “dëmtime 
të intelektit” (që në arsim ka zëvendësuar shprehjen 
“dëmtime mendore/mentale”). Përdorim “Spital 
psikiatrik” apo “Qendër për trajtimin e shëndetit 
mendor”, e jo “spitali i të marrëve, i të sëmurëve 
psikikë, etj”. 

Invalid 

Është emër i vjetër dhe shumë përmbledhës që përveç 
se është jospecifik dhe nuk tregon shumë, ka edhe 
kuptim negativ. Përdorim “Person me aftësi të 
kufizuara (fizike)”. 

I varur/ 
varshmëri 

E preferuar është qasja “person me varshmëri nga 
alkooli/droga”, “person me probleme me alkoolin” 
apo “person në trajtim/shërim nga varësia e drogës”. 

I verbër dhe 
më dëmtime 
në të parë 

Përdoret “i verbër” nëse personi ka humbur tërësisht 
shikimin. Kjo nënkupton që ka më pak se 3 % të të 
parit. Të tjerëve u referohemi si “persona me dëmtime 
në të parë”, “person me dëmtime pamore”, edhe pse 
në literaturë përmenden edhe “person me të parë të 
dobët/limituar”, “person me dëmtime pamore”, etj.  

Normal/ 
abnormal 

Kur bëjmë kundërvënien mes njerëzve që kanë 
dëmtime dhe atyre që nuk kanë, asnjëherë nuk është 
mirë të përdorim këto fjalë. Vetëm përdorimi i fjalës 
“normal” në kupton se ata që kanë dëmtime janë 
abnormal apo të çuditshëm. 
  

Karroca 

Formulimi i duhur është “person që përdor karrocë”, 
për të shmangur formulimet si “i ngujuar/i mbërthyer/ 
i vendosur në karrocë”, pasi janë të pasakta dhe të 
paplota.  

Janë disa forma të komunikimit për personat që nuk 
flasin, por shfrytëzojnë mënyra dhe metoda tjera të 
komunikimit. Njihet me emrin “komunikim alternativ 
dhe augmentativ” dhe shfrytëzohet kur nuk mund të 
realizohet komunikimi verbal. Formulimi “nuk 
komunikon” është i gabuar për këta persona, pasi edhe 
personi që nuk flet mund të komunikojë në forma 
tjera. 

Nevojat e 
veçanta/ 
speciale 

Termi “Person me nevoja të veçanta”, nuk është 
tërësisht i njëjtë me “Person me aftësi të kufizuar”, 
pasi e para i referohet një gjendje të përkohshme (psh 
nevojat e veçanta arsimore që nënkuptoj mjete të 
posaçme për të arritur planprogramin; nevoja e 
veçantë për të lëvizur nënkupton një karrocë), kurse 
aftësia e kufizuar është diçka e përhershme që zgjat. 
Edukimi special i referohet një modeli edukimi në 
antonimi me edukimin gjithpërfshirës. 

Paaftësi/ 
Aftësi e 
kufizuar/ 
dëmtime 

Në literaturën e përkthyer nga anglishtja “Disability” 
dhe “disabled” gjatë janë përdorur “paaftësi” dhe “i 
paaftë”, por ato nuk përkojnë kuptimisht me fjalët 
anglisht. Në gjuhën shqipe këto fjalë kanë kuptim 
negativ kur përdoren për një person, në krahasim me 
një kuptim më neutral në gjuhën angleze. Përdorimi 
më i saktë është  me dy fjalë “aftësi e kufizuar”, kurse 
njerëzve u referohemi si “persona me aftësi të 
kufizuara”. 
 
 
 
 
 
 
 
 
 
 

 
 
 
  

Paralizë/ (i) 
paralizuar, 
paralitik 

Përgjithësisht e shmangim fjalën për shkak të 
ngjyrimit negativ poashtu, përdorim shprehje nga 
fjalori për personat me dëmtime fizike dhe që mund të 
jetë një përshkrim specifik për gjendjen në të cilën një 
person nuk mund të lëvizë një pjesë të trupit 

Sakat/ 
gjytyrym/ 

Baza e të gjitha këtyre janë dëmtimet e lëvizjes dhe 
kjo mund të ceket si “dëmtime në lëvizje” a “dëmtime 

Komunikim
i joverbal/ 
personi që 
nuk flet 

i gjymtë/ 
i çalë/ 
topall 

fizike”, ose përmes përshkrimit me më shumë fjalë, 
nëse kjo është e nevojshme, si psh: person me 
vështirësi në ecje, në lëvizje të duarve/këmbëve, 
qëndrim vertikal, etj. Nëse ky përshkrim është me 
rëndësi në shkrim e ju nuk keni zgjidhje, konsultoni 
vet personin. Përdorimi i fjalëve “gjytyrym”, “sakat”, 
“i gjymtë”, “i çalë” dhe tjera të ngjashme është 
ofenduese për një njeri.  

Sëmundjet 
mentale/ 
çrregullimi 
mental 

Është fjalë shumë përmbledhëse, që përveçse nuk 
tregon shumë, ka edhe problemin etik në përdorim, 
pasi nuk mund ta përdorim nëse këtë nuk e ka 
sugjeruar profesionisti i shëndetit mendor. Ka ende 
diskutime mbi përdorimin e saj, pasi disa mendojnë që 
kjo shprehje, edhe pse ka larguar nga përdorimi temat 
negativë: i krisur, psikopat, etj., përsëri bart kuptim 
negativ ndaj personit. Sugjerohen shprehje “dëmtime 
intelektuale”, “dëmtim/çrregullim i shëndetit mendor” 
apo “person me probleme të shëndetit mental”, e të 
tjera. Sidoqoftë termat “shëndet metal” dhe “sëmundje 
mentale” kanë përdorim të gjerë dhe së paku në dukje 
nuk kanë ngjyrime negative. Ndonjëherë mund t’i 
shmangemi fjalës duke bërë një përshkrim specifik, 
apo diagnozë/gjendje specifike të personit. 

Sëmundja/ 
pacienti 

Personave me aftësi të kufizuara nuk duhet t’u 
referohemi si “pacientë”, e as aftësive të tyre të 
kufizuara si “sëmundje”, pasi ata jo gjithmonë janë të 
tillë. Edhe punëtorët mjekësorë po përdorin gjithnjë 
termin “klient” në vend të “pacient”. 

Sindrom 
Down/ 
mongolizëm 

Përdorim shprehjen “person me Sindrom Down” dhe 
shmangim fjalën tradicionalisht të përdorur 
“Mongoloid” e të tjera. 

Skizofrenia 
Nëse ka diagnozë mjekësore të tillë, atëherë personit i 
referohemi “person me skizofreni” e jo “skizofren”.  

Shurdhmem
ec/ shurdh/ 
memec 

Terminologjia tradicionale “shurdh”, “i shurdhër”, 
“shurdhan”, “memec” tani i referohen një kuptimi 
figurativ dhe kryesisht në përcaktim janë zëvendësuar 
më pas nga fjalët përgjithësuese apo me përdorimet 
“person i shurdhër”, etj. Më korrekt jemi kur themi 
“person me dëmtime të plota/të pjesshëm të dëgjimit, 
apo të të folurit”. Vetë komuniteti është kategorik 
kundër përcaktimit “memec”.  

Shurdh-
verbër 

“Person i shurdhverbër” është një term i kohëve të 
fundit që përshkruan personat e rrallë me dëmtime në 
të parë dhe në të dëgjuar njëkohësisht.  

Vetëvrasje 

Ka mendime që shprehja “Përpjekje e 
(pa)suksesshme” krijon një përshtypje se vetëvrasja 
është një cak që duhet arritur, një qellim apo një 
zgjidhje. AP rekomandon shmangien e tyre dhe 
përdorimin e shprehjeve neutrale: “Ia mori jetën 
vetes”, “Qëlloi veten” ose “Vdiq i vetëvrare”. Ose 
thjeshtë veç: bëri (tentim) vetëvrasjeje.  

Viktimë 

Kur flasim për persona me aftësi të kufizuara 
shmangim këtë përcaktim dhe përdorim shprehje 
neutrale si psh “ai/ajo ka distrofi muskulore”, për të 
shmangur përshkrime që ngjallin keqardhje. 

Vuan/ 
i prekur/
i goditur 
nga... 

Termat nuk janë të sakta pasi jo çdo person me aftësi 
të kufizuar vuan. Shprehja neutrale është më e 
përshtatshme “Ai/ajo ka paralizë, epilepsi, etj” dhe 
shmang përshkrimet që ngjallin keqardhje. 

Xhuxh/ 
shkurtabiq/ 
njerëz 
(shtat) 
shkurtër/ 
nanizmi 

Pavarësisht se sa kanë përdorim të gjerë fjalët 
“xhuxh” dhe “shkurtabiq”, përmbajnë nuanca negative 
në gjuhën shqipe. Në gjuhë të tjera ka mjaft fjalë që 
nuk kanë kuptim të tillë negativ, në anglisht nuk ka 
ndonjë rekomandim për mos përdorur fjalën “Dwarf”. 
Në gjuhën shqipe mund të përdoret “njerëz 
shtatshkurtër (apo trupshkurtër)”. Përdoret në mjekësi 
edhe termi nanizëm/nanist me origjinë nga greqishtja. 

